
Татарстан Республикасы Министрлар Кабинетының 
2011 ел, 27 май, 427 нче карары 



«ТОРАК-КОММУНАЛЬ ХУҖАЛЫКНЫ РЕФОРМАЛАШТЫРУГА БУЛЫШЛЫК КҮРСӘТҮ ФОНДЫ ТУРЫНДА» 2007 ЕЛ, 21 ИЮЛЬ, ФЗ-185 НЧЕ ФЕДЕРАЛЬ ЗАКОН КЫСАЛАРЫНДА ГРАЖДАННАРНЫ ҖИМЕРЕК ТОРАК ФОНДТАН КҮЧЕРҮ ӨЧЕН СУБСИДИЯЛАР БИРҮ КАГЫЙДӘЛӘРЕН РАСЛАУ ТУРЫНДА



«Торак-коммуналь хуҗалыкны реформалаштыруга булышлык күрсәтү фонды турында» 2007 ел, 21 июль, ФЗ-185 нче Федераль законны тормышка ашыру максатларында, Татарстан Республикасы Министрлар Кабинеты КАРАР БИРӘ:
[bookmark: _GoBack]1. «Торак-коммуналь хуҗалыкны реформалаштыруга булышлык күрсәтү фонды турында» 2007 ел, 21 июль, фз-185 нче Федераль закон кысаларында гражданнарны җимерек торак фондтан күчерү өчен субсидиялар бирү кагыйдәләрен расларга.
2. Бу карарның үтәлешен тикшерүдә тотуны Татарстан Республикасының Төзелеш, архитектура һәм торак-коммуналь хуҗалык министрлыгына йөкләргә.



Татарстан Республикасы
Премьер-министры
вазыйфаларын башкаручы						                    Р.Ф.Моратов

ФОНДЫ ТУРЫНДА» 2007 ЕЛ, 21 ИЮЛЬ, ФЗ-185 НЧЕ ФЕДЕРАЛЬ ЗАКОН КЫСАЛАРЫНДА ГРАЖДАННАРНЫ ҖИМЕРЕК ТОРАК ФОНДТАН КҮЧЕРҮ ӨЧЕН СУБСИДИЯЛАР БИРҮ КАГЫЙДӘЛӘРЕ

1. Бу Кагыйдәләр 2011 елга гражданнарны җимерек торак фондтан күчерү өчен Татарстан Республикасы муниципаль районнары һәм шәһәр округлары бюджетларына дәүләт корпорациясе – Торак-коммуналь хуҗалыкны реформалаштыруга булышлык күрсәтү фонды һәм Татарстан Республикасы бюджеты  акчасы исәбеннән субсидияләр (алга таба – Фонд, субсидияләр) бирү тәртибен билгели.
2. Татарстан Республикасы муниципаль районнарының һәм шәһәр округларының җирле үзидарә органнарына субсидияләр 2010 елның 1 гыйнварына кадәр билгеләнгән тәртиптә җимерек һәм эксплуатацияләнү процессында физик яктан тузуга бәйле рәвештә сүтелергә тиешле дип танылган күпфатирлы йортлардан гражданнарны күчерүне тәэмин итү максатларында бирелә.
3. Субсидияләр алучылар – Татарстан Республикасы муниципаль районнарының һәм шәһәр округларының җирле үзидарә органнары (алга таба – субсидияләр алучылар).
4. Фонд һәм Татарстан Республикасы бюджеты акчасы исәбеннән бюджет акчасы белән баш эш итүче – Татарстан Республикасының Төзелеш, архитектура һәм торак-коммуналь хуҗалык министрлыгы (алга таба – Баш эш итүче).
5. Субсидияләр алучылар исемлеге авария хәлендәге торак фондыннан гражданнарны күчерү буенча республика адреслы программасы (алга таба - Программа) нигезендә төзелә.
6. Субсидияләрне Татарстан Республикасының муниципаль районнары һәм шәһәр округлары бюджетларына күчерү Баш эш итүче һәм субсидияләр алучылар арасында төзелгән гражданнарны җимерек торак фондтан күчерү буенча адреслы республика программасын тормышка ашырганда үзара хезмәттәшлек итү турындагы шартнамәләр нигезендә бюджет йөкләмәләре лимитлары чикләрендә Баш эш итүче тарафыннан гамәлгә ашырыла.
Фонд акчаларыннан субсидия Татарстан Республикасы бюджетына кергән көннән алып 30 көннән дә соңга калмыйча Татарстан Республикасы муниципаль районнары һәм шәһәр округлары бюджетларына күчерелә.
Татарстан Республикасы бюджеты акчаларыннан субсидия Татарстан Республикасының муниципаль районнарына һәм шәһәр округларына агымдагы календарь елның 31 декабренә кадәр җиткерелгән лимитлар чикләрендә Татарстан Республикасы муниципаль районнары һәм шәһәр округлары бюджетларына күчерелә.
7. Субсидияләрне сарыф итү муниципаль район яки шәһәр округы бюджетын үтәү кысаларында җирле үзидарәнең вәкаләтле органы аша «Торак-коммуналь хуҗалыкны реформалаштыруга булышлык күрсәтү фонды турында» 2007 ел,  21 июль, ФЗ-185 нче Федераль закон нигезендә гамәлгә ашырыла.
8. Субсидияләр алучыларның счетларыннан акчалар күчерү түбәндәгеләр нигезендә гамәлгә ашырыла:
гражданнарның һәм (яисә) юридик затларның акчаларын җәлеп итеп төзелә торган (төзелә торган) күпфатирлы йортларны да кертеп (шул исәптән төзелеш тәмамланмаган күпфатирлы йортларда) яисә Россия Федерациясе Шәһәр төзелеше кодексының 49 статьясындагы 2 өлешенең 2 пунктында күрсәтелгән йортларда (шул исәптән күпфатирлы йортларда) һәм «Дәүләт һәм муниципаль ихтыяҗлар өчен товарлар кайтартуга, эшләр башкаруга, хезмәтләр күрсәтүгә заказлар урнаштыру турында» 2005 елның 21 июлендәге 94-ФЗ номерлы Федераль закон нигезендә төзелгән шундый йортлар төзүгә) муниципаль контрактлар;
программага кертелгән күпфатирлы йортлардагы урыннар милекчеләре белән төзелгән торак урыннарны сатып алу турында килешүләр.
9. Субсидиядән максатчан файдаланмау һәм (яки) дөрес булмаган хисаплылык кертү фактлары ачыклануга бәйле рәвештә, бирелгән субсидияләр Баш эш итүченең тиешле таләбен алган вакыттан 60 көн эчендә Татарстан Республикасы бюджетына кире кайтарылырга тиеш.
Әлеге субсидияләрне Татарстан Республикасы бюджеты кеременә ирекле рәвештә кире кайтарудан баш тартсалар, алар Россия Федерациясе законнары нигезендә мәҗбүри тәртиптә түләттерелергә тиеш.
10. Программага кертелгән күпфатирлы йортларда торак урыннар милекчеләренә Россия Федерациясе Торак кодексының 32 статьясы нигезендә сатып алу бәясе, яшәү өчен яраклы башка торак урыннар шундый затлар милкендә булу шарты белән, шулай ук әлеге биналар урнашкан йортларда төзүчеләр булмаган затларның торак урыннары сатып алынган очракта, аларны авария хәлендәге торак фондыннан күчерелә торган гражданнарга бирү өчен мондый торак урыннарның гомуми мәйданының бер квадрат метрының иң чик бәясе Татарстан Республикасы өчен Россия Федерациясе Региональ үсеш министрлыгы билгеләгән торак урынының гомуми мәйданының бер квадрат метрының дүрттән бер метрыннан артмаска тиеш.
11. Чираттагы финанс елының 1 гыйнварына файдаланылмаган субсидиянең калган өлеше кануннарда билгеләнгән тәртиптә Татарстан Республикасы бюджеты кеременә кайтарылырга тиеш.
12. Бүлеп бирелгән субсидияләрне максатчан һәм нәтиҗәле файдалануны тикшереп тору Татарстан Республикасы Төзелеш, архитектура һәм торак-коммуналь хуҗалык министрлыгына йөкләнә.

